
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

	02.05.2023թ. № ԱԱ/06.1/9911-2023 գրությամբ ներկայացված՝ «Հայաստանի Հանրապետության 2023 թվականի պետական բյուջեի մասին» օրենքում վերաբաշխում,  փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է ՀՀ 2023թ. պետական բյուջեի 1003 ծրագրի «11006. Հայաստանի Հանրապետությանում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների ծախսերի իրականացում» միջոցառման գծով նախատեսված գումարներից 4,000.0 մլն դրամը նվազեցնել և ուղղել մի շարք ընթացիկ ծախսերի ավելացմանը:
Չանդրադառնալով ներկայացված Նախագծի կառուցվածքին և բովանդակությանը՝ հայտնում ենք, որ ՀՀ ֆինանսների նախարարությունը դեմ է Նախագծով ներկայացված վերաբաշխմանը, նկատի ունենալով, որ COVID-19-ի գծով ծախսերը ՀՀ 2023թ. պետական բյուջեում նախատեսվել են ՀՀ ֆինանսների նախարարության առաջարկությամբ` պայմանով, որ այդ գումարները պետք է ծախսվեն բացառապես նախատեսված նպատակի համար:
Հետևաբար, վերոգրյալով պայմանավորված, առաջարկում ենք զերծ մնալ 1003 ծրագրի «11006. Հայաստանի Հանրապետությանում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների ծախսերի իրականացում» միջոցառման գծով վերաբաշխումների իրականացումից և 2023թ. 1-ին եռամսյակում արդեն իսկ տնտեսված՝ 1,500.0 մլն դրամն ուղղել ՀՀ կառավարության պահուստային ֆոնդ:
Միաժամանակ՝ նկատի ունենալով, որ ՀՀ առողջապահության նախարարության գծով ՀՀ 2023 թվականի պետական բյուջեի առաջին 3 ամսվա նախնական արդյունքներով ճշտված չափաքանակի 28,845.4 մլն դրամի (առանց  COVID-19-ի ծախսերի դիմաց) փաստացի ծախսված գումարը կազմում է 23,929.3 մլրդ դրամ, (մնացորդը կազմում է 4,916.1 մլրդ դրամ) իսկ կատարողականը 83%, ուստի առաջարկում ենք Նախագիծը հանել շրջանառությունեից և առաջարկվող վերաբաշխումներն ըստ անհրաժեշտության կատարել վերը նշված տնտեսումների հաշվին՝ ելնելով առկա առաջնահերթություններից:

      Չի ընդունվել:
   Հաշվի առնելով այն, որ նշված միջոցառումով նախատեսված միջոցները արդեն իսկ վերաբաշխվել են ՀՀ կառավարության պահուստային ֆոնդ, ուստի նախագիծը խմբագրվել է և որպես ֆինանսավորման աղբյուր դիտարկվել է ՀՀ կառավարության պահուստային ֆոնդը:  Վերաբաշխումները որոշ չափով խմբագրվել են (նվազեցվել) և ներկայացվել են ներկա պահին անհրաժեշտ վերաբաշխումները, որը հնարավորություն կտա ապահովելու Առողջապահության նախարարության բնականոն աշխատանքը:













Չի ընդունվել:
   Առաջին եռամսյակի` 01.04.2023 թվականի դրությամբ, առկա չծախսված միջոցները պայմանավորված են 01.04.2023 թվականի դրությամբ մարտ ամսվա կատարողականների չվճարմամբ: Մարտ ամսվա կատարողականների վճարումից հետո փաստացի մնացորդը 4,9 մլրդ չէ, որից էլ հնարավոր լինի իրականացնել վերաբաշխումները:

